
 
 
 
 
 
 
 
 
 
 
 
 
 
 
 
 
 
 
 
Mae Asiantaeth yr Amgylchedd, mewn cydweithrediad 
ag ABPmer wedi datblygu canllaw i ymarferwyr ar 
gyllidebau gwaddod. Prif nod y canllaw yw cefnogi 
ymarferwyr Rheoli Perygl Llifogydd ac Erydu Arfordirol 
drwy esbonio'r angen i ddadansoddi cyllideb waddod a 
datblygu arfer gorau wrth ei defnyddio. Bydd defnyddio'r 
canllaw hwn yn darparu cysondeb wrth ddefnyddio a 
dehongli dadansoddiad o gyllideb waddod. Bydd hefyd 
yn helpu i wella tryloywder y broses o wneud 
penderfyniadau, oherwydd bydd y dull gweithredu cyson 
yn golygu bod gan randdeiliaid fwy o ddealltwriaeth o'r 
dystiolaeth gefnogol a ddefnyddir i gyfrifo cyllideb 
waddod. 
 
Beth yw cyllideb waddod? 
Mae cyllideb waddod yn crynhoi'r cydbwysedd o 
fewnbwn ac allbwn ar gyfer system ddiffiniedig (megis 
aber neu amfae arfordirol) a chyfnod amser. Mae hyn yn 
helpu i benderfynu a oes gan system warged gyffredinol 
(croniant) neu ddiffyg ariannol (erydiad) o ddeunyddiau. 
Os yw'r ffigurau croniant ac erydiad gyfwerth, yna ystyrir 
bod y system yn cydbwyso.  
 
Pam y defnyddir cyllidebau gwaddod? 
Mae cyllidebau gwaddod o bwys canolog wrth reoli'r 
arfordir. Maent yn aml yn cael eu datblygu yn y cam 
cynllunio i helpu i benderfynu a fydd polisïau neu 
amddiffynfa arfordirol benodol yn cynyddu neu'n lleihau 
symudiad gwaddod. Unwaith i gyllideb waddod gael ei 
datblygu, gall gwerthoedd hefyd gael eu diwygio i 
archwilio agweddau erydu neu groniant posib os yw 
prosiect peirianneg wedi'i gynnig ar gyfer cell waddod. 
Daw'r cysyniad o gyllidebau gwaddod yn fwyfwy pwysig 
wrth i ni geisio deall sut mae ein harfordiroedd yn 
ymateb ac yn datblygu o dan hinsawdd sy'n newid. 
 
Mae cyllidebau gwaddod yn ddefnyddiol wrth reoli'r 
arfordir, yn enwedig pan fo angen derbyn nodweddion a 
meintoliad cludo gwaddod mewn ffordd gyflym a 
gweddol rad. Mae ganddynt hefyd werth wrth gynllunio 
traethlinau, megis ar gyfer helpu i esbonio manteision 
ehangach newidiadau presennol neu arfaethedig i 
bolisïau rheoli. 
 
Problem yr ymarferwr 
Mae cyllidebau gwaddod yn aml yn cael eu datblygu'n 
ynysig, gan ddefnyddio amrywiaeth o ddulliau cefnogi. 

Mae'r dulliau cefnogi hyn yn dibynnu ar sawl ffactor, gan 
gynnwys argaeledd adnoddau/cyllideb, y data sydd ar 
gael, y math o waddod, graddfa ddaearyddol a lefel y 
manylder a'r cywirdeb sydd ei hangen o'r canlyniadau. 
Nid oes dull cyson o ddatblygu cyllideb waddod a 
chyflwyno canlyniadau, er ei fod yn ganolog i ddeall 
prosesau arfordirol.  
 
Y canllaw 
Mae'r canllaw’n nodi'r defnydd mwyaf priodol o 
ddadansoddi cyllideb waddod fel techneg. Mae wedi'i 
strwythuro o amgylch y pynciau canlynol: 

 beth yw cyllideb waddod 

 pryd y dylid defnyddio dadansoddiad cyllideb waddod 

 sut i ddefnyddio dadansoddiad o gyllideb waddod 

 defnyddio data i ddatrys hafaliad cyllideb waddod 

 rheoli ansicrwydd 
 
Mae llunio cyllideb waddod gyffredinol yn uno 
amrywiaeth o fathau o ddata ar gyfer yr elfennau 
gwahanol sy'n creu'r gyllideb waddod. Daw peth o'r 
data'n uniongyrchol o arolygon monitro, ond mae angen 
rhyw fath o ddeilliant neu ddiddwythiad ar ddata arall. 
 
Mae deall cyfyngiadau posib y data hwn yn hanfodol i 
alluogi defnyddwyr i ddeall dibynadwyedd gwerthoedd 
yn y gyllideb. Mae hyn o ran eu cywirdeb i nodweddu 
amrywiant mewn lleoliad ac o fewn cyfnod o amser. 
 
Cynulleidfa darged 
Mae'r canllaw hwn yn briodol i'r holl sefydliadau y mae 
ganddynt rôl strategol wrth reoli arfordir y DU. Bydd y 
canllaw hefyd yn helpu’r timau gweithredol sy'n rhan o’r 
gwaith o gynllunio cynlluniau amddiffyn rhag llifogydd 
arfordirol newydd, i ddeall effeithiau symudiad gwaddod. 
Mae'n rhoi arweiniad i helpu i ddeall a dehongli 
adroddiadau ar gyllidebau gwaddod.  
 
Mae hyn yn gymwys i reoli arfordirol neu ddatblygu 
morol, ymgyngoriaethau sy'n ymgymryd â'r gwaith, neu 
reoleiddwyr y mae angen iddynt gyflwyno sylwadau ar y 
fanyleb ac adolygu’r canlyniadau.  
 
Sut bydd y canfyddiadau hyn yn cael eu defnyddio? 
Defnyddir y canllaw hwn i gefnogi penderfyniadau 
cynllunio ar hyd yr arfordir drwy helpu i bennu a fydd 
polisïau neu opsiynau amddiffyn arfordirol penodol yn 

peri dargyfeirio, ymyrraeth neu leihad mewn symudiad 
gwaddod neu’n atal ei symudiad yn gyfan gwbl. Fe'i 
defnyddir hefyd i ddarparu asesiad lefel uchel o ran a yw 
opsiynau megis ailgyflenwi traethau'n ddichonadwy yn y 
gell waddod benodol honno. 
 
Mae'r crynodeb hwn yn ymwneud â gwybodaeth o 
brosiect SC150011, yr adroddir amdano yn fanwl yn yr 
allbwn/allbynnau canlynol: 
 
Adroddiad: SC150011/R 
 
Teitl: Dadansoddiad o gyllideb waddod: canllaw i 
ymarferwyr 
 
Mawrth 2018 
 
Rheolwr prosiect: Paul Weller, Cyfarwyddiaeth Rheoli 
Perygl Llifogydd ac Erydu Arfordirol 
 
Rheolwr Thema: Jacqui Cotton, Polisi, Strategaeth a 
Buddsoddiad 
 
Cydweithredwr ymchwil: Heidi Roberts (cydymaith), 
ABPmer, Quayside Suite, Medina Chambers, Town 
Quay, Southampton SO14 2AQ 
 
Cyfranwyr: Travis Mason (Arsyllfa Arfordir y Sianel), 
Kevin Burgess (CH2M) 
 
 
Cafodd y prosiect hwn ei gomisiynu gan Gyfarwyddiaeth 
Rheoli Perygl Llifogydd ac Erydu Arfordirol Asiantaeth yr 
Amgylchedd, fel rhan o'r Rhaglen Ymchwil a Datblygu ar 
y cyd ar gyfer Rheoli Perygl Llifogydd ac Erydu 
Arfordirol. 
 
E-bost: fcerm.evidence@environment-agency.gov.uk. 
 
Ymholiadau: enquiries@environment-agency.gov.uk. 
 
© Asiantaeth yr Amgylchedd 

